
மதுரை மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 39°-40° செல்சியஸ் ஆகவும், குறைந்தபட்ச வெப்பநிலை 27° செல்சியஸ் ஆகவும் பதிவானது. 
	கடந்தவார வானிலை

(19.04.2026முதல் 23.04.2026)
	அடுத்த ஐந்து நாட்களுக்கான வானிலை முன்னறிவிப்பு – 29-04-2026- 08.30 வரை

குறுஞ்செய்தி : 
மாவட்டத்தின் ஒரு சில இடங்களில் ஏப்ரல் 25, 28 மற்றும் 29 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 38°-40° செல்சியஸ் ஆகவும், குறைந்தபட்ச வெப்பநிலையானது 27°-28° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 2 கி.மீ வேகத்தில், தென்கிழக்கு திசையிலிருந்து காற்று வீசக்கூடும். 

பொது ஆலோசனை:
மாவட்டத்தின் ஓரிரு இடங்களில் ஏப்ரல் 29 தேதி இடி மின்னலுக்கான  வாய்ப்பு  உள்ளது. வயல்களில்  ஆடுகளை கிடை  அமர்த்துதல் மற்றும் மேய்ச்சலின் போது போதிய பாதுகாப்பு நடவடிக்கைகளை மேற்கொள்ளவும்.  இந்த காலகட்டத்தில் கால்நடைகளை   மேய்ச்சலுக்கு வெளியே  அனுப்பாமல், மின்கம்பம் மற்றும்  மரங்களில்  கட்டாமலும்  பாதுகாப்பாக கொட்டகைகளில்  கட்டி வைக்கும்படியும் கேட்டு கொள்ளப்படுகிறார்கள்.
வருகின்ற நாட்களில் வெப்பநிலை உயர்வின் காரணமாக மண்ணின் ஈரத்தன்மை வெகுவிரைவில் குறைய வாய்ப்புள்ளது. 
விவசாயிகள் மண்ணின் ஈரப்பதத்தின் அடிப்படையில் பயிர்களுக்கு நீர்ப்பாசனம் செய்யவும். 
தோட்டக்கலைப் பயிர்களை சுற்றிலும் காய்ந்த புற்கள், இலை, தழைகள் மற்றும் பண்ணை கழிவுகளை கொண்டு மூடாக்கு இடுவதால் மண்ணின் ஈரத்தன்மை பாதுகாக்கப்படும்.

தற்போதுள்ள பகல்நேர வெப்பநிலை மிக அதிகமாக இருப்பதால், மருந்து தெளிக்கும் வேலைகளை  கண்டிப்பாக அதிகாலை அல்லது மாலை நேரங்களில் மட்டுமே செய்ய வேண்டும். 
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : ஜாதிமல்லி, தக்காளி, வெங்காயம், கால்நடை.
ஜாதிமல்லி:  
தற்போது நிலவும் பருவச்சூழ்நிலையில் ஜாதிமல்லி பூப்பயிரில் இலைப்புள்ளி நோய் தாக்குதல் பரவலாக தென்பட வாய்ப்புள்ளது. 
ஆரம்பத்தில் இலைகளில் சிறு சிறு கரும்புள்ளிகள் தோன்றி பிறகு இலை முழுவதும் பரவி விடும். தாக்கப்பட்ட இலைகள் நெருப்பால் கருகியது போல் காட்சி அளிக்கும். 
இந்நோயினை கட்டுப்படுத்த, ஒரு லிட்டர் தண்ணீருக்கு 2½ கிராம் என்ற அளவில் டைபெனோகொனாசோல் மருந்தினை கலந்து இலை வழியாக தெளிக்கவும்.
தக்காளி: 
தக்காளி பயிரில் இலை சுருட்டை நோய் தாக்குதல் பரவலாக தென்படுகின்றது. நோய் தாக்குதலின் அறிகுறியாக புதிதாக வளரும் தக்காளி செடியில் மஞ்சள் நிறத்தில் இலைகள் சுருண்டு காணப்படும். தாவரத்தின் வளர்ச்சி குறைந்துவிடும். 
புதிய இலைகளின் அளவு குறைந்து சுருங்கி, நரம்புகள் மஞ்சள் நிறத்தில் மாறியும் காணப்படும். இலைகள் மேல் நோக்கி சுருண்டு பார்ப்பதற்கு கிண்ணம் போல் இருக்கும்.
மலர்கள் பூக்கும் ஆனால் காய் பிடிப்பதற்கு முன் உதிர்ந்துவிடும். 
இதனைக் கட்டுப்படுத்த 10 லிட்டர் தண்ணீருக்கு 250மில்லி நன்கு புளித்த மோர், 40 கிராம் சூடோமோனஸ், மற்றும் 2 முட்டையின் வெள்ளைக்கரு என்ற விகித்தில் எடுத்து கலந்து தெளிக்கவும்.
வெங்காயம்:
வெங்காய பயிரில் போட்ரிடிஸ் இலைக்கருகல் நோய் தாக்குதல் பரவலாக தென்படுகின்றது. நோய் தாக்குதலின் அறிகுறியானது இலைப்பரப்பில்  நூற்றுக்கும் அதிகமான வெள்ளை நிறப்புள்ளிகள் காணப்படும். 
இந்த நோய் வேகமாகப் பரவி, செடியின் அனைத்து பகுதியையும் மடியச் செய்யும். மிதமான தாக்குதல் விளைச்சலைப் பாதிக்காது. ஆனால் அதிக தாக்குதல் ஏற்பட்டால் விளைச்சலை வெகுவாகக் குறைக்கும். 
இதனைக் கட்டுப்படுத்த 10லிட்டர் தண்ணீருக்கு 15கிராம் புரோப்பிநெப் 70 சதம் உடன் 10மில்லி ஒட்டுப்பசை கலந்து தெளிக்க வேண்டும்.
கால்நடை:
கால்நடை வளர்க்கும் விவசாயிகள் தங்களின் ஆடுகளுக்கு உருளை மற்றும் நாடப்புழுக்கான குடற்புழு நீக்க மருந்தினை மே - ஜீன் மாதத்தில் அளிக்கலாம். விவசாயிகள் அருகில் உள்ள கால்நடை மருத்துவரை அணுகி குடற்புழு நீக்க மருந்துகளை அதிகாலை வேளையில் ஆடுகளுக்கு வெறும் வயிற்றில் கொடுக்க வேண்டும்..
